
МАДЖАРСКІЯ 

валасы таго чалавека, на якога на-
кіравана ўздзеянне. А п а т р а п е й -
ная М. засцерагае ад варожых сіл 
з дапамогай замоў, агню, кругоў і 
інш. К а т а р т ы ч н а я М. накірава-
на на ачышчэнне цела чалавека або 
яго жытла ад негатыўнага ўздзеяння 
розных сіл пры дапамозе рытуальна-
пабкурвання, абмывання, ужывання 
ці ўстрымання ад пэўных прадуктаў 
і інш. Існуюць таксама і змяшаныя 
тыпы М., калі ўабрадахспалучаюцца 
некалькі спосабаў уздзеяння. Напр., 
у абрадзе «пакрыванне поля» спалу-
чаюцца элементы М. імітатыўнай і 
ініцыяльнай (дзяўчына падкідвала 
ўгору першы нажаты сноп і прыга-
ворвала: «Пакрыла ніўку на добрую 
спажыўку, парадзі, Божа, збожжа»). 
Асобна вылучаюць М. а г р а р н у ю , 
накіраваную на атрыманне добрага 
ўраджаю, і в е р б а л ь н у ю . Вербаль-
ная М. распаўсюджана ў бел. фальк-
лоры ў выглядзе замоў, пажадання 
дабра, праклёнаў, вітанняў і інш., 
якія мелі сакральны сэнс. У наш час 
многія магічныя дзеянні выконва-
юцца несвядома, на ўсялякі выпадак 
(нашэнне амулетаў або інш. прад-
метаў, якія нібыта прыносяць удачу, 
ужыванне магічных сродкаў выля-
чэння ў спалучэнні з нар. медыцы-
най, вера ў сурокі, прарочыя сны, ва-
ражбу па руцэ або на картах і інш.). 

Літ.: Б а р т а ш э в і ч Г.А. Магічнае 
слова. Мінск, 1990. А.М.Аляхновіч. 

«МАГУТНЫ БОЖА», міжнародны 
фестываль хрысціянскай духоўнай 
музыкі. Праводзіцца з 1993 у г. Магі-
лёў раз у 2 гады па ініцыятыве проба-
шча касцёла Св. Станіслава ксяндза 
Магілёўскай рымска-каталіцкай па-
рафіі У.Бліна. Арганізатары — Мін-
вакультуры Рэспублікі Беларусь, ма-
гілёўскія абл. і гар. выканаўчыя к-ты 
пры садзейнічанні Канферэнцыі ка-
таліцкіх біскупаў у Рэспубліцы Бела-
русь і Экзарха ўсяе Беларусі, Мітра-
паліта Мінскага і Слуцкага. Назва ад 
духоўнага гімна М.Равенскага «Ма-
гутны Божа» на вершы Н.Арсен-
невай, які стаў муз. эмблемай фес-
тывалю. Асн. мэты — адраджэнне 

духоўнай музыкі, актывізацыя твор-
чых працэсаў і культ. жыцця горада, 
узаемаабагачэнне культур, яднанне 
хрысціян розных канфесій. У рам-
ках фестывалю праводзіцца конкурс 
харавых калектываў і вакалістаў (вы-
кананне твораў духоўнага зместу і 
ўдзельнікаў), канцэрты прафес. ка-
лектываў і лаўрэатаў фестывалю, ар-
ганнай музыкі, творчыя сустрэчы, а 
таксама фота- і кніжныя выстаўкі, 
прэзентацыі. У дні форуму ў храмах 
каталіцкай і праваслаўнай канфесій 
праходзяць святочныя набажэнствы, 
адбываецца хрэсны ход ад кафед-
ральнага сабора Трох Свяціцеляў да 
домасв. Георгія Каніскага. Прадстаў-
нікі пратэстанцкай царквы ладзяць 
падчас фестывалю выступленні ма-
ладзёжных калектываў; на пешаход-
ных вуліцах на працягу 3 дзён пра-
ходзяць канцэрты царк. перазвонаў. 
У 1993—2013 у фестывалі прынялі 
ўдзел больш за 12 тыс. выканаўцаў: 
калектывы, салісты з Беларусі, а так-
сама Расіі, Балгарыі, Мексікі, Іспа-
ніі, Ірландыі, Літвы, Латвіі, Поль-
шчы, Малдовы, Германіі, Венесуэлы, 
Сербіі, Італіі, ЗІІІА і інш. У 2013 дып-
ламантамі сталі народны хор муз. ка-
леджа (г. Мазыр) і жаночы хор кале-
джа муз.-пед. ін-та (Масква). 

Л.А.Густова. 

МАДАЛЬНЫЯ СЛОВЫ, лексіка-
граматычны клас слоў, з дапамо-
гай якіх выражаюцца суб'ектыўныя 
адносіны гаворачага да зместу вы-
казвання. Могуць выражаць: лагіч-
ную ацэнку выказвання, рэальнасць 
паведамлення («сапраўды», «безу-
моўна», «несумненна», «канешне», 
«відавочна» і інш.), магчымасць, ве-
рагоднасць, дапушчэнне, сумненне 
ў даставернасці паведамлення («маг-
чыма», «напэўна», «відаць», «здаец-
ца» і інш.). М.с. пазбаўлены наміна-
тыўнай функцыі, яны не з'яўляюцца 
членамі сказа і граматычна не звяза-
ны са словамі, якія ўтвараюць сказ. 
Асн. сінтаксічныя функцыі: выка-
рыстанне ў ролі слова-сказа, часцей 
у дыялагічным маўленні (« — Вы бу-
дзеце стаяць у чарзе? — Напэўна»); 

ужыванне ў якасці пабочнага слова з 
мадальным значэннем («У вас да гэ-
тага, канешне, няма ніякага інтарэ-
су»), Да М.с. не адносяцца: пабочныя 
словы, якія выражаюць эмацыяналь-
ныя адносіны да фактаў рэчаіснасці 
(«на шчасце», «на жаль», «на здзіў-
ленне» і інш.); лексічныя адзінкі са 
значэннем удакладнення, тлумачэн-
ня, абмежавання («у прыватнасці», 
«дарэчы» і інш.), словы, якія ўказ-
ваюць на сувязь думак, парадак іх 
выкладу, спосаб афармлення і з'яў-
ляюцца блізкімі да злучнікаў («па-
першае», «нарэшце», «наадварот», 
«аднак», «значыць», «словам», «так 
бы мовіць» і інш.). Корпус М.с. па-
паўняецца за кошт функцыяналь-
на-семантычнага пераасэнсавання 
і абасаблення пэўных дзеяслоўных 
форм («здаецца», «відаць», «можа 
быць»), склонавых форм назоўнікаў 
(«словам», «па ўсёй верагоднасці», 
«на шчасце»), займеннікавых слоў 
(«само сабой», «ніяк») і інш. Упер-
шыню ваўсх.-слав. мовазнаўстве вы-
лучыў і апісаў М.с. як самаст. катэ-
горыю В.У.Вінаградаў. У сучаснай 
лінгвістыцы М.с. застаюцца прадме-
там для дыскусій з пункту гледжання 
іх аб'ёму і граматычнага статусу. 

Д.В.Дзятко. 

МАДЖАРСКІЯ (сапр. М а д ж а -
р а н ц ы ) , М а ж а р с к і я , М а д з ь -
я р с к і я, армянскія майстры-ткачы 
18 — пач. 19 ст.; бацька і сын. Аран-
датары Слуцкай мануфактуры шаў-
ковых паясоў. 

Я н (Аванес; 1-я гіал. 18 ст., Стам-
бул — каля 1800), кіраўнік Нясвіж-
скай мануфактуры шаўковых паясоў, 
мастак-картаньер, ткач. Ткацка-
му рамяству вучыўся ў Стамбуле. 
У1740-Я гг. вырабляў паясы ў г. Ста-
ніслаў (цяпер г. Івана-Франкоўск, 
Украіна). У 1758 запрошаны М.К.Ра-
дзівілам Рыбанькам у Нясвіж. Каля 
1767 пераехаў у Слуцк, наладзіў ма-
нуфактуру, на якой у тым жа годзе 
выпусціў больш за 200 паясоў. Унёс 
у распрацоўку паясоў маст. традыцыі 
Блізкага Усходу, матывы зах.-еўрап. 
стыляў і разам з тым выкарыстоўваў 

